
sebagai memenuhi keperluan untuk Ijazah Doktor Falsafah 

 
 

KESAN KAUNSELING KELOMPOK BERSTRUKTUR REBT TERHADAP 
HARGA DIRI, MOTIVASI PENCAPAIAN DAN PONTENG KELAS DALAM 

KALANGAN PELAJAR BERMASALAH DISIPLIN 
 
 

Oleh  
 

TAN HUA KHIM 
 

Ogos 2014 
 
 

Pengerusi : Profesor Madya Rusnani bt Abdul Kadir, PhD 
 
Fakulti       : Pengajian Pendidikan 
 
 
Ponteng kelas merupakan masalah disiplin. Ianya perlu ditangani secara serius 
dan professional kerana masalah ini boleh berkembang kepada pelbagai 
masalah disiplin sekolah yang lain. Ponteng kelas boleh menyebabkan 
penurunan prestasi akademik diri pelajar, harga diri dan motivasi pencapaian, 
malah tercicir dari sekolah. Menangani masalah ini secara intervensi psikologi 
adalah tanggungjawab guru kaunseling. Dengan itu guru kaunseling harus 
mempunyai ilmu dan strategi khusus. Salah satu strategi yang boleh digunakan 
adalah kaunseling kelompok berstruktur yang berasaskan modul. Maka satu 
modul kaunseling telah dibina berpandukan model pembikinan modul Sidek dan 
teori REBT yang telah diuji kesahan kandungan oleh enam orang pakar serta 
kebolehpercayaannya terhadap 30 pelajar bermasalah disiplin ponteng kelas. 
 
Kajian ini bertujuan untuk menentukan sama ada terdapat kesan modul 
kaunseling kelompok berstruktur Rasional Emotif Tingkah Laku (REBT) ke atas 
harga diri, motivasi pencapaian dan tingkah laku ponteng kelas pelajar 
bermasalah disiplin. Sampel kajian terdiri daripada 60 orang pelajar dari empat 
sekolah menengah harian biasa di sekitar Daerah Bera, Pahang. Mereka 
dibahagikan kepada kumpulan kawalan (n=30) dan kumpulan rawatan (n=30) 
secara persampelan rawak kelompok. Reka bentuk kajian ini adalah kajian 
eksperimental benar jenis ujian pra dan ujian pasca ke atas satu kumpulan 
eksperimental dan satu kumpulan kawalan. Kumpulan rawatan menerima 10 
sesi kaunseling kelompok berstruktur REBT yang dikendalikan oleh penyelidik 
sendiri selama lebih kurang tiga bulan manakala kumpulan kawalan tidak 
menerima apa-apa rawatan. Tiga alat ukuran digunakan iaitu Soal Selidik The 

Coopersmith Self Esteem Inventory bagi mengukur harga diri yang dicipta oleh 
Coopersmith pada tahun 1967, Soal Selidik Motivasi Pencapaian Abu Bakar 
untuk mengukur motivasi pencapaian, di mana ia dicipta sendiri oleh Abu Bakar 
Nordin pada tahun 1995, dan Rekod Anekdot untuk melihat tingkah laku 
ponteng kelas. Kesemua ahli kumpulan rawatan dan kawalan menjawab Soal 
Selidik The Coopersmith Self Esteem Inventory dan Soal Selidik Motivasi 
Pencapaian Abu Bakar sebanyak dua kali, iaitu sebelum rawatan diberi dan 
selepas rawatan berakhir.  
 
Data dianalisis dengan menggunakan pendekatan deskriptif dan pendekatan 
inferens (Ujian t) dengan aras keyakinan ditetapkan pada .05. Dapatan kajian 
menunjukkan bagi kumpulan rawatan, secara keseluruhan terdapat 
peningkatan dalam skor harga diri dan motivasi pencapaian pada akhir rawatan, 
sementara Rekod Anekdot memperlihatkan tingkah laku ponteng kelas 
berkurangan. Manakala kumpulan kawalan menunjukkan dapatan yang tidak 
signifikan kecuali harga diri, walaubagaimanapun nilainya adalah lebih kecil 
daripada kumpulan rawatan.  
 
Dapatlah dirumuskan Kaunseling Kelompok Berstruktur Rasional Emotif 
Tingkah Laku yang dijalankan telah berjaya memberi kesan positif kepada 
peningkatan harga diri dan motivasi pencapaian, serta mengurangkan tingkah 
laku ponteng kelas. Implikasinya terhadap guru kaunseling dalam memudahkan 
kaunseling kelompok di sekolah dan membantu perubahan tingkah laku pelajar 
yang bermasalah. Hasil kajian juga mengesyorkan kepada Kementerian 
Pelajaran Malaysia untuk menjalankan perkhidmatan kaunseling dengan 
berpandukan modul menjadi satu amalan di peringkat sekolah seluruh 
Malaysia. 

Abstract of thesis presented to the Senate of Universiti Putra Malaysia in 
fulfilment of the requirement for the Degree of Doctor of Philosophy 

 
 

EFFECTS OF STRUCTURED GROUP COUNSELLING OF RATIONAL 
EMOTIVE BEHAVIOUR TOWORDS SELF-ESTEEM, MOTIVATION  

FOR ACHIEVEMENT, AND TRUANCY AMONG DISCIPLINARY 
PROBLEMATIC STUDENT CLASSES 

 
 

By 
 

TAN HUA KHIM 
 

August 2014 
 
 

Chairperson : Associate Professor Rusnani bt Abdul Kadir, PhD 
 
Faculty          : Educational Studies 
 
 
Truancy is a diciplinary problem. This problem has to be seen seriously and 
professionally as it can be effected to other school diciplinary problems.  
Truancy causes students’ low academic achievement, self-esteem, and 
motivation for achievement, as well drop out from school.  In order to solve this 
problem through psychological intervention, indeed it is the school counsellor’s 
responsibility.  For that reason, school counsellors need to have specific 
knowledge and strategy to overcome this problem at school.  One of the 
strategies that can be applied is structured group counselling based on 
modules.  Therefore, a counselling module was developed based on the Sidek 
Module Model Development and theory of Rational Emotive Behaviour (REBT) 
which the module was validated by its contents by six experts and module’s 
reliability on the thirty diciplinary problematic students.  
 
This study was aimed to determine the effects of structured group counseling of 
Rational Emotive Behaviour (REBT) towards self-esteem, motivation for 
achievement, and truancy on diciplinary problematic students.  Study sample 
was among the sixty students from four secondary public schools in Bera 
District, Pahang.  Samples were divided into control group (n=30) and treatment 
group (n=30) by applying random assignment.  The research design was true 
experiment, pre- and post-tests on experimental and control groups.  The 
treatment group received ten REBT structured group counselling session which 
was administered by the researcher himself for about three months, however, 
the control group did not receive any treatment.  Three measurements were 

employed: The Coopersmith Self Esteem Inventory to measure self-esteem 
developed by Coopersmith (1967); Achievement Motivation Abu Bakar 
Questionnaire to measure the students’ motivation for achievement developed 
by Abu Bakar Nordin (1995); and  Anecdote Record to record truancy.   All 
members in both groups of treatment and control were answered The 
Coopersmith Self Esteem Inventory  and Motivation for Achievement Abu Bakar 
Questionnaire twice; before and after treatments. 
 
Data was analysed with descrptive and inferential approaches (t-test) with the 
confidence interval of .05. Results showed that treatment group, generally 
showed the increment in self-esteem and motivation for achievement at the end 
of treatment, while the Anecdote Records showed that number of truancy was 
reduced.    On the other hand, the control group showed not significant except 
self-esteem, however, the value was smaller than treatment group.   
 
To conclude, Rational Emotive Behaviour Structured Group Counselling was a 
success because the developed modules effected the students positively in 
boosting up their self-esteem and motivation for achievement, and truancy was 
reduced.  Implications to school counsellors in assisting group counselling at 
school and helping the problematic students to change their behaviour at 
school.  These results also recommend the Malaysia Education Ministry to carry 
out counselling services based on modules as a practice  in every stage of 
school in Malaysia.   

  BAB I 

 

PENGENALAN KAJIAN 

 

Pengenalan 
 
Bahagian bab satu ini akan menerangkan gambaran tentang kajian yang 
hendak dijalankan pada peringkat awal dan perkara-perkara asas seperti 
pengenalan, latar belakang kajian, penyataan masalah, tujuan kajian, persoalan 
kajian, hipotesis kajian, kepentingan kajian, batasan kajian, definisi istilah, dan 
kesimpulan. 
 
Latar Belakang Kajian 
 
Mengikut Zaidatol Akmaliah Lope Pihie dan Foo (2005) bilangan pelajar berisiko 
adalah besar dan sekiranya pendidikan untuk mereka tidak disediakan dengan 
sempurna, pembaziran akan terjadi dan pembentukan sumber manusia untuk 
masa depan negara akan terjejas. Mereka juga menjelaskan bahawa punca 
pelajar ponteng kelas, tidak belajar bersungguh-sungguh, sentiasa gagal dalam 
ujian sekolah adalah disebabkan sikap guru dan sekolah, dimana pihak sekolah 
mengambil mudah tentang keperluan-keperluan pelajar jenis yang berisiko ini. 
 
Sekolah adalah tempat yang dapat memberikan suatu persekitaran yang sihat 
untuk pelajar dari segi personaliti, penonjolan diri, belajar memahami dan 
menyesuaikan diri dalam masyarakat. Namun begitu, segala pengalaman dan 
suasana yang baik ini tidak dapat dihayati sekiranya mereka sentiasa 
melanggar masalah disiplin ponteng kelas. Abdullah Sani Yahaya (2006) 
berpendapat  bahawa masalah disiplin ponteng kelas ini adalah masalah lapuk 
yang belum diselesaikan dan kini ia nampak lebih berani kerana bukan hanya 
berlaku di sekolah menengah tetapi murid-murid sekolah rendah dan masalah 
ini tidak boleh dipandang ringan. 
 
Ang (2007) juga menjelaskan di sekolah menengah, masalah ponteng kelas  
tidak boleh dipandang ringan oleh pihak sekolah, mereka yang suka ponteng 
kelas akan hilang sifat bertanggungjawab, suka berbohong, berdolak-dalik dan 
menentang yang akhirnya menyebabkan mereka ketinggalan dalam pelajaran, 
terlibat dalam kegiatan negatif dan tercicir dari sekolah.  
  
Masalah ponteng kelas perlu diberi perhatian yang sewajarnya oleh Unit 
Bimbingan dan Kaunseling sekolah. Pelajar yang bermasalah disiplin ini 
memerlukan masalah mereka diselesaikan secara halus melalui kaedah 
psikologi, mereka tidak suka kepada sistem hukuman dan rotan digunakan 

(Mohd Amin H.A Shariff, 2003). Menurut  Ang (2007) kumpulan pelajar ponteng 
kelas ini akan tersisih daripada aliran pendidikan kerana mereka gagal 
mencapai matlamat dalam bentuk program pendidikan di negara kita. Mereka  
juga boleh menyebabkan terjadinya masalah-masalah disiplin yang lain 
(Abdullah Sani Yahaya, 2006). 
 
Kajian juga menunjukkan pelajar yang bermasalah disiplin adalah mereka yang 
mempunyai persepsi yang rendah terhadap harga diri (Mohd Nasir Bistaman & 
Ahmad Jazimin Yusoh, 2010). Amatlah penting bagi guru memahami harga diri 
pelajar mereka kerana ini memainkan peranan penting dalam membantu 
perubahan dalaman tentang diri sendiri. Guru kaunseling sekolah harus tahu 
cara berkomunikasi dan membina harga diri pada pelajar untuk memandu 
pemikiran pelajar kearah yang betul kerana pemikiran yang betul mempunyai 
kaitan dengan rasa nilai diri dan seterusnya membentuk harga diri yang positif. 
Di sini kaunselor dilihat dapat membantu individu yang mempunyai masalah 
terhadap harga diri melalui aktiviti kelompok (Carlock, 1999). 
 
Tahap harga diri pelajar sekolah adalah penting kerana mereka yang harga diri 
rendah kelihatan mempunyai kaitan yang signifikan dengan masalah-masalah 
seperti kegagalan sekolah, motivasi rendah, mengalami tekanan, kebimbangan, 
tahap pergantungan yang tinggi dan sebagainya (Azizi Yahaya, Fawziah Yahya, 
Zurihanmi Zakariya & Noordin Yahaya, 2005). Menurut Azizi Yahaya dan 
Halimah Ma’alip (2010) tahap harga diri memainkan peranan yang penting 
sebagai perantaraan dalam membantu seseorang itu untuk menyesuaikan diri 
dengan kehendak persekitaran serta menyumbangkan tingkah laku yang 
diterima oleh masyarakat. Harga diri yang rendah mungkin mengganggu tingkah 
laku seseorang itu dan menghalang ia daripada mencapai matlamat hidupnya.  
 
Individu yang mempunyai harga diri yang rendah perlu dirawat kerana mereka  
sukar untuk mencapai sesuatu kejayaan. Ini disokong oleh Azizi Yahaya dan 
Halimah Ma’alip (2010) yang menyatakan bahawa individu yang harga dirinya 
rendah adalah mereka yang sentiasa mengalami kegagalan kerana tidak 
mempunyai motivasi untuk maju dan berjaya, tidak berani untuk mencuba 
kerana takut kepada kegagalan, mudah putus asa apabila mengalami 
kegagalan, akan mengatakan bahawa diri tidak akan berjaya pada masa 
hadapan, merasakan diri bodoh dalam semua perkara dan mempunyai 
tanggapan yang negatif berkenaan segala hal tentang diri mereka. Pemikiran ini 
perlu dibaiki dan diubah kerana kehidupan tanpa memiliki harga diri yang tinggi 
akan mendatangkan banyak masalah. Semua individu memerlukan harga diri 
yang tinggi untuk merasakan dirinya baik dan seterusnya menghasilkan potensi 
diri yang maksimun untuk mengharumi cabaran kehidupan ini dengan lebih 
berkesan (Carlock, 1999). 
 
Selain daripada masalah ponteng kelas dan harga diri rendah yang dapat 
mengganggu prestasi pendidikan, motivasi juga mempunyai peranan yang 
sangat penting, pelajar yang bermotivasi adalah pelajar yang berminat untuk 

belajar, mendengar dan memberikan perhatian dalam kelas serta sedia 
menerima arahan guru, mereka mempunyai dorongan untuk mencapai kejayaan 
akademik dan juga kejayaan dalam kehidupan secara keseluruhannya (Saedah 
Siraj, Zainun Ishak & Tunku Mohani Tunku Mokhtar, 1996). Sekolah dapat 
menjalankan peranannya dengan cemerlang sekiranya guru dan pelajar itu 
sentiasa bermotivasi.  
 
Individu yang dimotivasikan akan memiliki harga diri yang tinggi (Azizi Yahaya 
dan rakan-rakan, 2005) dengan memiliki harga diri yang tinggi, seseorang 
pelajar itu mampu berfikir, bermotivasi, membuat keputusan yang baik untuk 
dirinya, dan tidak melanggar masalah disiplin sekolah. Isu-isu seperti kegagalan 
sekolah, mengalami tekanan, kebimbangan sosial dan pergantungan sosial 
yang serius mempunyai kaitan dengan harga diri yang rendah (Azizi Yahaya 
dan rakan-rakan, 2005).  
 
Kekuatan dalaman ini juga mampu menyedarkan golongan ini bahawa diri 
mereka sebenarnya terlalu berharga dan mereka mampu merealisasikan impian 
dan cita-cita mereka dengan kebolehan-kebolehan dan peluang-peluang yang 
dimiliki. Zaidatol Akmaliah Lope Pihie dan Foo (2005) pula berpendapat bahawa 
pelajar-pelajar berisiko terutamanya berkaitan dengan pelajaran perlu dikenal 
pasti harga diri dan keupayaan yang tersendiri di kalangan mereka ini. Harga 
diri yang rendah akan mencipta pelbagai masalah (Grieger & Boyd, 1980). 
 
Masalah harga diri, motivasi pencapaian dan ponteng kelas adalah masalah 
yang penting yang perlu diselesaikan dan dikaji (Kundu & Rani, 2007).  Pelajar-
pelajar ini perlu dibantu dengan segera, kelambatan menolong akan 
menyebabkan keadaan bertambah teruk dan seterusnya mengalami kegagalan 
di sekolah yang boleh menjejaskan masa depan mereka yang juga merupakan 
aset penting negara. 
 
Sehubungan dengan itu, adalah dilihat bahawa penggunaan modul adalah 
sesuai untuk menyelesaikan masalah ini kerana menurut Jamaludin Ahmad 
(2007) bahawa modul sebenarnya boleh membantu pihak-pihak tertentu untuk 
mencapai sesuatu matlamat. Modul juga sering digunakan oleh pelbagai pihak 
secara meluas oleh ahli akademik dengan tujuan untuk mencapai matlamat 
tertentu yang telah dikenal pasti (Jamaludin Ahmad, 2012). 
 
Sidek Mohd Noah dan Jamaludin Ahmad (2005) menyatakan bahawa modul 
adalah bahan, alat dan sumber yang mengandungi pelbagai aktiviti yang telah 
dirancang secara teratur supaya sesuatu matlamat yang diingini itu tercapai. 
Adalah diakui bahawa penggunaan modul ini mempunyai banyak maafaat dan 
kebaikannya (Jamaludin Ahmad, 2012). Kesimpulannya aktiviti-aktiviti melalui 
modul juga dapat meningkatkan motivasi, harga diri, menarik minat pelajar 
untuk belajar dan seterusnya mengurangkan masalah disiplin ponteng kelas. 

Jamaludin Ahmad (2008) telah menghuraikan jenis-jenis modul kepada empat 
jenis iaitu modul pengajaran, modul motivasi, modul latihan dan modul 
akademik. Selain itu, Ahmad Jazimin Jusoh, Abdul Malek Abdul Rahman, 
Mohammad Nasir Bistaman dan Mohammad Aziz Shah Mohamad Arip (2011) 
telah membuat penambahan terhadap jenis-jenis modul iaitu modul kaunseling. 
Modul kaunseling ini adalah berbentuk tatacara atau panduan membantu 
seseorang kaunselor untuk menjalankan sesi kaunseling bagi menyelesaikan 
masalah pelajar sekolah. 
 
Panduan yang terdapat dalam modul ini boleh membantu guru kaunseling 
dalam memperbaiki sikap serta kelakuan klien yang tidak berkesan atau yang 
tidak mendatangkan faedah. Selain itu Ia juga dapat digunakan untuk 
pencegahan dan pemulihan. Pencegahan dapat mengatasi masalah yang 
dihadapi oleh klien sebelum masalah tersebut menjadi serius, manakala 
pemulihan pula adalah bagi klien yang sedang mengalami masalah yang serius. 
Terdapat pelbagai jenis modul kaunseling dan setiap modul itu adalah 
berlandaskan teori-teori kaunseling. 
 
Dalam kajian ini, modul kaunseling yang digunakan adalah berlandaskan teori 
REBT. Konsep utama teori ini ialah segala gangguan emosi dan tingkah laku 
manusia berlaku adalah disebabkan oleh sistem kepercayaan tidak rasional dan 
untuk menolong mereka menyelesaikan masalah, kaunselor perlu mengubah 
sistem kepercayaan yang tidak rasional itu kepada sistem nilai yang rasional 
dengan berpandukan model ABCDE. Dalam konteks ini, ia merupakan suatu 
sistem pendidikan semula yang mengajar individu untuk menggantikan sistem 
nilai dan kepercayaan yang menyebabkan kesengsaraan dengan satu nilai 
kepercayaan yang positif. Ia perlu dicabar dan dibetulkan (Corey, 2009). 
 
Sesuai dengan pelajar kita kerana kajian Chin (2007) menunjukkan bahawa 
pelajar kita mempunyai sistem kepercayaan yang salah, pelajar sekolah 
menengah sering menghadapi pelbagai masalah, mereka mempunyai persepsi 
bahawa mereka tiada harapan untuk berjaya dalam pelajaran, tidak berani untuk 
bertanya guru, dan malu untuk berinteraksi dengan guru. 
 
Masalah pelajar ini dapat dikurangkan jika mendapat bantuan melalui khidmat 
kaunseling kelompok berstruktur yang sistematik berasaskan modul. Ia boleh 
melatih pelajar-pelajar berdisiplin, bertanggungjawab, rasa dihormati, bercita-
cita tinggi, sifat jaya diri dan mempunyai personaliti yang sihat, ini penting 
disemaikan kepada pelajar-pelajar sama ada peringkat sekolah rendah 
mahupun menengah (Mohd Saleh Lebar, 1999). Hayes (2001) juga 
menjelaskan kaunseling kelompok berkesan dilaksanakan di sekolah, melalui 
intervensi ini klien mempunyai peluang untuk memperkembangkan kemahiran 
bersosial mereka dikalangan ahli kelompok yang sebaya dan ini dapat 
menyelesaikan masalah yang dihadapi. Sapora Sipon (2003) pula menjelaskan 
bahawa harga diri dapat diperkuatkan melalui kaunseling kelompok kerana 
mereka tetap diterima walaupun bermasalah oleh kelompok. 

Mereka yang mempunyai masalah harga diri (Schwart, 2011) dan motivasi 
pencapaian (Ma’rof Redzuan & Haslinda Abdullah, 2008) mempunyai masalah 
dalam sistem kepercayaan dan pemikiran diri yang tidak rasional. Ini selaras 
dengan Teori Rasional Emotif Tingkah Laku (REBT) yang mengatakan sistem 
kepercayaan yang tidak rasional akan menyebabkan seseorang individu itu 
mengambil tindakan yang salah dan sistem kepercayaan yang membuatnya 
begitu adalah diperolehi melalui proses pembelajarannya (Myrick, 2001). 
Remaja sekolah mempunyai hak untuk dididik dengan cemerlang dan 
sempurna, tiada individu yang tidak boleh diubah kesilapannya.  
 
Amla Salleh, Zuria Mahmud dan Salleh Amat (2009) menyatakan dengan  
melalui kelompok kaunseling dan setelah memahami diri masing-masing 
barulah peserta dapat meningkatkan perasaan penerimaan diri dan perasaan 
harga diri. Ini adalah hasil daripada kebolehan setiap ahli untuk menyatakan 
perasaan dengan jujur dan tepat. Ini akan menolong peserta membina rasa 
dipunyai dan diterima oleh orang lain. Maka di sini dilihat kaunselor sekolah 
boleh memainkan peranan yang berkesan untuk membantu pelajar-pelajar yang 
bermasalah disiplin ini.  Pertolongan ini lebih mudah dilaksanakan jika terdapat 
modul yang boleh digunakan sebagai panduan mereka.  
 
Penyataan Masalah 
 
Di sekolah, ponteng kelas merupakan salah satu masalah disiplin yang tidak 
boleh dielakkan dan perbuatan ini boleh berjangkit kepada pelajar-pelajar lain 
jika tidak ada tindakan yang efektif diambil oleh pihak sekolah untuk 
menyelesaikannya (Ang, 2007). Rekod Kementerian Pelajaran Malaysia 
menunjukkan seramai 21,060 pelajar sekolah terlibat dalam salah laku ini. 
Keadaan ini serius kerana pelajar yang biasanya ponteng kelas akan 
menyebabkan penurunan prestasi akademik dan juga menjatuhkan harga diri 
pelajar (Abdullah Sani Yahaya, 2006). Abdullah Hassan dan Ainon Mohd (1997) 
menjelaskan bahawa harga diri pelajar adalah penting dan berkaitan dengan 
keyakinan diri. Harga diri, emosi, dan motivasi adalah elemen penting dalam 
meningkatkan akademik dan harus dikaji kerana ianya berkaitan (Kundu & Rani, 
2007).  
 
Guru kaunseling dilihat mampu membantu sekolah dengan memberi perhatian 
kepada perkara ini, namun kajian mendapati guru-guru kaunseling yang 
terdapat di sekolah tidak dapat membantu pihak sekolah untuk menyelesaikan 
masalah ini (Zuria Mahmud & Ahmad Jazimin Jusoh, 2008). Mereka ini 
memerlukan satu modul yang berkesan untuk membantu dalam menyelesaikan 
masalah ini di sekolah dan modul yang baik dilihat boleh membantu untuk 
mencapai sesuatu matlamat yang dikehendaki (Jamaludin Ahmad, 2007). 
Bukan itu sahaja, tahap penguasaan teori di kalangan pengamal kaunseling 
yang bukan pendidik kaunselor adalah terhad (Zakaria Mohamad, Noriah Mohd 
Ishak & Zuria Mahmud, 2009). Forum Pendidikan (2004, dalam Zuria Mahmud & 
Ahmad Jazimin Jusoh, 2008)  menunjukkan bahawa  bukan semua guru 

kaunseling yang berada di sekolah hari ini mampu menjalankan peranan 
mereka sebagai guru kaunseling dengan baik. Fenomena ini pasti akan 
membawa kepada masalah disiplin yang lain jika tidak dibendung dan dikawal 
serta akan menganggu pelaksanaan rancangan program pendidikan negara.  
 
Kajian ini perlu dijalankan untuk mencari kaedah pemulihan yang berkesan. 
Menurut Mohamad Hatta Shaharom (2003) rawatan pemulihan tingkah laku 
adalah antara rawatan yang diperlukan untuk remaja yang fikiran dan 
perasaannya terganggu dan tingkah laku yang tidak betul.  
 
Memandangkan situasi ini, maka kajian ini cuba mencari modul yang sesuai 
yang boleh mendatangkan perubahan positif dalam kalangan pelajar 
bermasalah harga diri, motivasi pencapaian dan tingkah laku ponteng kelas 
secara mengujinya dengan menggunakan pendekatan kaunseling kelompok 
berstruktur REBT berasaskan modul. Melalui kajian ini, ia dapat mengenalpasti 
sejauhmanakah kaunseling ini berjaya menyelesaikan masalah harga diri, 
motivasi pencapaian dan tingkah laku ponteng kelas pelajar bermasalah disiplin 
dan seterusnya meningkatkan persepsi mutu perkhidmatan kaunseling di 
sekolah. 
 
Tujuan  Kajian 
  
Kajian ini bertujuan untuk mengenal pasti kesan modul kaunseling kelompok 
berstruktur REBT yang telah dilaksanakan dalam kajian di kalangan pelajar 
yang bermasalah disiplin yang berada di tingkatan empat. Secara khususnya 
tujuan kajian ini adalah untuk: 
 
1. Menentukkan kesan modul kaunseling kelompok berstruktur REBT ke 

atas harga diri dalam kalangan sampel kajian. 
 
2. Menentukkan kesan modul kaunseling kelompok berstruktur REBT ke 

atas motivasi pencapaian dalam kalangan sampel kajian. 
 
3. Menentukkan kesan modul kaunseling kelompok berstruktur REBT ke 

atas ponteng kelas dalam kalangan sampel kajian. 
 
Persoalan Kajian 
 
Berpandukan kepada penyataan masalah dan tujuan kajian yang telah 
dibincangkan, persoalan kajian adalah seperti berikut: 
 
1. Adakah modul kaunseling kelompok berstruktur REBT berkesan 

meningkatkan  harga diri dalam kalangan kumpulan rawatan ? 
 
2. Adakah modul kaunseling kelompok berstruktur REBT berkesan 

meningkatkan motivasi pencapaian dalam kalangan kumpulan rawatan ? 

3. Adakah modul kaunseling kelompok berstruktur REBT berkesan 

menurunkan ponteng kelas dalam kalangan kumpulan rawatan ? 
 
Hipotesis Kajian 
 
Kajian eksperimental ini umumnya adalah untuk melihat kesan modul 
kaunseling kelompok berstruktur berasaskan teori REBT terhadap harga diri, 
motivasi pencapaian dan ponteng kelas. Sehubungan itu, enam hipotesis nol 
telah dibentuk: 
 
Hipotesis 1a  
 
Tidak terdapat perbezaan signifikan skor harga diri sebelum dan selepas kajian 
dijalankan bagi kumpulan rawatan. 
 
Hipotesis 1b 
 
Tidak terdapat perbezaan signifikan skor harga diri sebelum dan selepas kajian 
dijalankan bagi kumpulan kawalan. 
 
Hipotesis 1c 
 
Tidak terdapat perbezaan signifikan skor pasca harga diri antara kumpulan 
kawalan dengan kumpulan rawatan. 
 
Hipotesis 2a  
 
Tidak terdapat perbezaan signifikan skor motivasi pencapaian sebelum dan 
selepas kajian dijalankan bagi kumpulan rawatan. 
 
Hipotesis 2b 
 
Tidak terdapat perbezaan signifikan skor motivasi pencapaian sebelum dan 
selepas kajian dijalankan bagi kumpulan kawalan. 
 
Hipotesis 2c 

 
Tidak terdapat perbezaan signifikan skor pasca motivasi pencapaian antara 
kumpulan kawalan dengan kumpulan rawatan. 
 
Manakala hipotesis untuk objektif akhir iaitu keberkesanan modul kaunseling 
kelompok berstruktur REBT ke atas ponteng kelas dalam kalangan sampel 
kajian tidak dibentuk kerana tingkah laku ponteng kelas ini dinilai melalui kaedah 
pemerhatian dan semakan kepada dokumen anekdot. Penilaian terhadap 
tingkah laku dalam kajian perlu diperhatikan dalam keadaan yang sebenar (Abu 



© C
OPYRIG

HT U
PM

8 

 

Bakar Nordin, 1995). Sampel diperhatikan dan merekod tingkah laku ponteng 
kelas dalam kad anekdot. Ini adalah perlu kerana matlamat akhir sesuatu 
proses kaunseling yang dijalankan adalah untuk melihat kepada tingkah laku 
sampel samada mereka masih ponteng kelas atau sebaliknya. Menurut Abu 
Bakar Nordin (1995) untuk melihat sesuatu perubahan tingkah laku yang dikaji, 
hanya dengan cara pemerhatian yang dibuat secara anekdot dapat 
menunjukkan keadaan yang sebenar dan mempunyai kesahan yang tinggi. 
 
Kepentingan Kajian 
 
Keberkesanan kaunseling kelompok berstruktur REBT dalam kajian ini adalah 
penting kerana ia berjaya membantu pelajar yang bermasalah disiplin dan 
seterusnya menyelamatkan mereka ini daripada terlibat dengan kesalahan-
kesalahan lain yang lebih serius lagi seperti kemerosotan pelajaran, 
penyalahgunaan dadah, jenayah, seks bebas dan lain-lain lagi. Pengetahuan ini 
hendaklah dikuasai oleh guru kaunseling sekolah supaya rawatan yang mereka 
lakukan adalah berkualiti. 
 
Kepentingan kepada guru kaunseling sekolah ialah terhasilnya sebuah modul 
baru yang boleh digunakan sebagai panduan dan ini akan memudahkan mereka 
untuk mengendalikan satu sesi kaunseling kelompok berstruktur dalam usaha 
untuk membantu pelajar yang bermasalah disiplin. Panduan dari modul ini 
penting supaya tidak terjadinya proses-proses lain dalam kaunseling nanti. Ini 
selaras dengan pendapat Myrick (2001) yang juga bersetuju bahawa kaunseling 
kelompok di sekolah perlu dikendalikan secara berstruktur untuk suasana dan 
proses fasilatatif. 
 
Kepentingan lain yang dapat dilihat ialah menambahnya bahan-bahan kajian 
yang dilakukan ke atas situasi sekolah yang melibatkan para pelajar. Dapatan 
kajian ini akan menjadi maklumat yang berguna dan rujukan untuk membantu 
memantapkan lagi perkhidmatan bimbingan dan kaunseling di sekolah 
khususnya kaunseling kelompok berstruktur.  
 
Bagi pengkaji sendiri, dapatan kajian ini boleh dijadikan sumber maklumat yang 
bernilai dan terkini bagi rujukan masa depan. Ia dapat menjadi bukti yang 
objektif mengenai keberkesanan perkhidmatan bimbingan dan kaunseling dan 
menjadi titik tolak dan landasan bagi mengendalikan program-program 
seterusnya. 
 
Kepada para pengkaji yang akan datang, hasil kajian ini dapat dijadikan 
panduan yang berguna dalam menentukan arah kajian pada masa depan dan 
juga mampu dijadikan sorotan  literatur bagi kajian mereka. 

Batasan Kajian 
 
Kajian yang melibatkan kaedah eksperimental mempunyai batasannya yang 
tersendiri. Kajian ini sebenarnya dilaksana hanya dalam masa yang singkat, 
sedangkan untuk melihat perkembangan individu terutamanya pada peringkat 
remaja melibatkan masa yang panjang (Mohammad Nasir Bistaman, 2006). 
Oleh yang demikian, kesan kaunseling kelompok ini tidak dapat dilihat secara 
menyeluruh disebabkan oleh faktor limitasi masa ini. 
 
Masalah harga diri, motivasi pencapaian, dan ponteng kelas ini boleh 
melibatkan pelbagai peringkat perkembangan pelajar dari tingkatan satu hingga 
tingkatan lima, namun begitu kajian ini hanya melibatkan pelajar tingkatan 
empat sahaja. Selain itu, sampel kajian yang akan mengikut rawatan kaunseling 
kelompok berstruktur REBT hanyalah melibatkan 30 orang sahaja. Maka 
dapatan ini mungkin tidak dapat memberi gambaran yang menyeluruh tentang 
pemboleh ubah ini. 
 
Kajian ini hanya berkaitan dengan  tiga pemboleh ubah bersandar iaitu harga 
diri, motivasi pencapaian, dan ponteng kelas. Pemboleh ubah tidak bersandar 
nya pula ialah rawatan kaunseling kelompok berstruktur REBT. Pemboleh ubah-
pemboleh ubah lain seperti latar belakang keluarga, sikap dan sebagainya tidak 
dapat dikawal dengan sepenuhnya dalam kajian ini supaya dapatannya boleh 
digeneralisasikan kepada populasi kajian. 
 
Kajian ini juga hanya meliputi empat buah sekolah menengah harian sahaja 
kerana penyelidik hanya mempunyai masa yang singkat dan peruntukan 
kewangan yang terhad untuk menyiapkan  projek ini. Oleh itu, responden yang 
dipilih secara rawak untuk kajian ini adalah hanya terdiri daripada pelajar-pelajar 
bermasalah harga diri, motivasi pencapaian dan ponteng kelas di empat buah 
sekolah menengah terpilih secara rawak, daerah Bera, Pahang. Hasil kajian ini 
tidak mewakili keseluruhan populasi pelajar Pahang dan akan menimbulkan 
sedikit kontroversi untuk mengeneralisasikan dapatan kajian ini kepada semua 
pelajar sekolah menengah di Malaysia.   
  
Definisi  Istilah 
 
Berikut adalah istilah yang digunakan untuk memudahkan pembaca memahami 
kajian ini. 
 
1. Kaunseling Kelompok Berstruktur  
 
a. Definisi Konsep 
 
Menurut Myrick (2001) kaunseling kelompok berstruktur adalah kaunseling 
kelompok yang sesinya adalah terdiri daripada aktiviti yang berstruktur. 

Kaunselor yang memainkan peranan yang aktif dalam menstruktur segala 
aktiviti yang terdapat dalam sesi tersebut. 
 
b. Definisi Operasional 
 
Kaunseling kelompok berstruktur berdasarkan kajian ini ialah satu proses dalam 
membantu pelajar-pelajar bermasalah harga diri, motivasi pencapaian dan 
ponteng kelas dengan cara mewujudkan kelompok supaya mereka dapat 
berkongsi masalah, pengalaman serta pandangan mereka tentang pemboleh 
ubah kajian. Kaunseling kelompok berstruktur yang dijalankan merupakan 
kaunseling yang diberi kepada kumpulan rawatan berpandukan kepada modul 
kaunseling kelompok. Kaunseling kelompok berstruktur ini diuruskan oleh 
penyelidik sendiri dengan menggunakan model kaunseling REBT yang diberi 
nama Modul Kaunseling Kelompok Berstruktur REBT untuk tujuan kaunseling 
kelompok. Tiap-tiap kelompok mempunyai ahli seramai empat hingga enam 
orang, menjalani sesi kaunseling sebanyak 10 sesi, tiap-tiap sesi mengambil 
masa antara 45 hingga 60 minit. 
 
4. Harga Diri 
 
a. Definisi Konsep 
 
Azizi Yahaya dan rakan-rakan (2005) menerangkan bahawa harga diri merujuk 
kepada perasaan dan penilaian seseorang kepada dirinya sendiri. Ia adalah 
bayangan persepsi individu tentang diri sendiri dimana persepsi itu terbentuk 
hasil daripada penilaian tentang ciri-ciri individu bersama dengan penilaian 
daripada orang lain. 
 
b. Definisi Operasional 
 
Dalam kajian ini, harga diri merujuk kepada ahli kelompok melihat dan 
meletakkan nilai diri mereka. Harga diri juga diwakili oleh skor yang diperolehi 
sampel yang diukur menggunakan The Coopersmith Self Esteem Inventory. 
Skor yang tinggi menunjukkan harga diri yang dimiliki adalah tinggi dan 
begitulah sebaliknya. 
 
5. Motivasi Pencapaian 
 
a. Definisi konsep 
 
McClelland (1985) mengatakan motivasi pencapaian merupakan satu set proses 
memberi tenaga kepada tingkah laku seseorang itu dan menjuruskan tingkah 
laku kepada satu-satu matlamat. Seseorang yang bermotivasi membuat pilihan 
positif untuk melaksanakan sesuatu itu sebab dia mengetahui tindakan itu 
bermakna dan boleh memuaskan keperluannya. 

b. Definisi Operasional 
 
Manakala motivasi pencapaian di dalam kajian ini pula merujuk kepada 
kemahuan di dalam diri ahli kaunseling kelompok untuk mencapai apa yang 
mereka inginkan dalam kehidupan mereka. Ia juga boleh ditafsirkan sebagai 
sesuatu semangat yang wujud dalam diri klien yang akan mempengaruhi 
tindakan luaran yang mereka pilih. Motivasi pencapaian juga diwakili oleh skor 
yang diperolehi sampel yang diukur menggunakan Ujian Motivasi Pencapaian. 
Skor yang tinggi menunjukkan tahap motivasi pencapaian  yang dimiliki adalah 
tinggi dan begitulah sebaliknya. 
 
6. Tingkah Laku Ponteng Kelas 
 
a. Definisi Konsep 
 
Tingkah laku ponteng kelas adalah tindakan seseorang pelajar yang tidak 
mengikut sesuatu pelajaran pada waktu yang sepatutnya pelajar itu wajid 
mengikutinya di dalam bilik darjah, pelajar keluar dari bilik darjah dan merayau-
rayau di sekitar sekolah ataupun menyembunyikan diri di sesuatu tempat 
(Abdullah Sani Yahaya, 2006). 
 
b. Definisi Operasional 

 
Tingkah laku ponteng kelas merujuk kepada pelajar keluar kelas tanpa 
kebenaran dan merujuk kepada item-item seperti suka merayau-rayau di luar 
kelas berbanding berada di dalam kelas, gemar ke tandas tanpa kebenaran, 
gemar keluar dan masuk kelas tanpa sebab yang munasabah, keluar kelas 
pergi cari kawan, tidak mengambil berat tentang jadual kelas dan keluar kelas 
apabila guru yang tidak disukai masuk ke dalam kelas. Tingkah laku ini diukur 
secara kaedah analisis dokumen iaitu rekod anekdot. 
 
Kesimpulan 
 
Di bahagian bab satu ini, penyelidik telah membincangkan perkara-perkara 
berkaitan dengan pengenalan, latar belakang kajian, penyataan masalah, 
objektif kajian, persoalan kajian, hipotesis kajian, kepentingan kajian, batasan 
kajian dan definisi istilah. Dengan penerangan ini diharap ia dapat memberi 
gambaran tentang kajian yang akan dijalankan kelak.  

